
ᑲᑎᒪᔩᑦ ᒪᓕᒐᐃᑦ ᒪᓕᒃᑕᐅᔭᕆᐊᓖᑦ ᓄᓇᕗᒻᒥ ᐃᓄᐃᑦ 
ᐱᔪᓐᓇᐅᑎᖏᓐᓄᑦ  

 
ᐱᔾᔪᑎᙱᑦ ᒪᓕᒐᐃᑦ 
 
1. ᐱᔾᔪᑎᙱᑦ ᑖᒃᑯᐊ ᒪᓕᒐᐃᑦ ᐃᑲᔫᑕᐅᓇᓱᒃᖢᑎᒃ ᐱᓇᔪᒃᑐᓄᑦ ᐊᒻᒪᓗ ᑭᐅᔨᓄᑦ ᐱᓲᖑᖕᒪᑕ 

ᓇᒻᒪᖁᓪᓗᒍ ᐊᒻᒪᓗ ᓈᒻᒪᒃᑐᒃᑯᑦ ᐱᓕᕆᐊᕆᔭᐅᖁᓪᓗᒋᑦ ᐃᓱᒪᒃᓴᕐᓯᐅᕈᑕᐅᔭᕆᐊᓖᑦ ᐊᒻᒪᓗ 
ᐊᑐᖁᔭᐅᔪᑦ ᑖᒃᑯᓇᙵᑦ ᑲᑎᒪᔨᐅᔪᓂᑦ. 

 
2. ᐃᓄᐃᑦ ᐱᔪᓐᓇᐅᑎᙱᓐᓄᑦ ᐱᓕᕆᔨᒋᔭᐅᔪᑦ ᖃᓄᕐᑑᖃᑎᒋᔭᐅᔪᓐᓇᓲᖑᕗᑦ 9-ᒥᑦ ᐅᓪᓛᒃᑯᑦ 5-ᒧᑦ 

ᐅᓐᓄᒃᓴᒃᑯᑦ ᓇᒡᒐᔾᔭᒥᑦ ᐅᓪᓗᑐᐃᓐᓇᕐᒧᑦ, ᐃᑲᔪᕐᑕᐅᓂᐊᕐᑎᓪᓗᒋᑦ ᐱᓇᔪᒃᑐᑦ ᐊᒻᒪᓗ ᑭᐅᔨᐅᔪᑦ 
ᐊᑐᕐᓂᐊᕐᑎᓪᓗᒋᑦ ᒪᓕᒐᕐᓂᒃ: 

3. ᑖᒃᑯᐊ ᒪᓕᒐᐃᑦ ᒪᓕᒃᑕᐅᔭᕆᐊᖃᕐᐳᑦ ᑭᓯᐊᓂ ᑲᑎᒪᔨᙱᓐᓂᑦ ᐊᓯᐊᒎᖁᔭᐅᒃᐸᑦ. 
 
4. ᐱᓕᕆᔨᓂᑦ ᒪᓕᙱᑦᑐᖃᕐᐸᑦ ᑖᑯᓂᖓ ᒪᓕᒋᐊᓕᖕᓂᒃ ᑖᒃᑯᐊ ᑲᑎᒪᔩᑦ ᑎᓕᓯᔪᓐᓇᕐᑐᑦ 

ᖃᓄᕐᑑᕐᓗᑎᒡᓘᓐᓃᑦ ᓈᒻᒪᓛᖑᔪᒃᑯᑦ ᐱᖁᔨᒧᑦ ᐃᓚᒋᓪᓗᒍ ᐊᑭᓕᕆᐊᓕᒃᑕᖃᕐᐸᑦ. 
 
5. ᑕᐃᒃᑯᐊ ᒪᓕᒐᐃᑦ ᐊᑲᐅᙱᓪᓕᐅᕈᑎᔾᔪᑎᖃᕐᐸᑕ ᓄᓇᕗᑦ ᐃᓄᐃᑦ ᐱᔪᓐᓇᐅᑎᙱᓐᓂᒃ ᒪᓕᒐᕐᒥᒃ 

(ᑕᐃᓐᓇ “ᒪᓕᒐᖅ”) ᐅᕝᕙᓘᓐᓃᑦ ᒪᓕᒋᐊᓕᖕᓂᒃ, ᑕᐃᓐᓇ ᒪᓕᒐᖅ ᐅᕝᕙᓘᓐᓃᑦ ᒪᓕᒋᐊᓖᑦ, 
ᑕᐃᒪᓐᓇᐃᓐᓂᐊᕈᓂ ᐋᖅᑭᒃᑕᐅᔪᖅ ᑕᕝᕙᒻᒪᕆᐅᓕᕋᔭᕐᐳᖅ. 

 
ᐃᓄᐃᑦ ᐃᓕᖅᑯᓯᙱᑦ ᐱᒻᒪᕆᐅᒋᔭᙱᓪᓗ 
 
6. ᑕᐃᒪᐃᑦᑐᓐᓇᕌᖓᑦ, ᑕᐃᒃᑯᐊ ᒪᓕᒐᑦ ᑐᑭᓕᐅᕐᑕᐅᖃᑦᑕᕐᓂᐊᕐᐳᑦ ᐊᒻᒪᓗ ᐱᒻᒪᕆᐅᓗᑎᒃ 

ᐊᑐᕐᑕᐅᔭᕆᐊᓖᑦ ᐃᓄᐃᑦ ᐃᓕᖅᑯᓯᖓᒍᑦ ᐱᒻᒪᕆᐅᒋᔭᙱᑎᒍᓪᓗ ᓴᖅᑭᑦᑕᕆᐊᖃᕐᒪᑕ ᐃᓄᐃᑦ 
ᐱᔾᔪᓯᙱᑦ. 

 
ᑐᑭᓕᐅᕐᓯᒪᓂᙱᑦ 
 
7. ᐱᔾᔪᑎᒋᓪᓗᒋᑦ ᒪᓕᒐᐃᑦ: 

(� ) “ᐊᑐᓕᕐᑎᑦᑎᕙᓪᓕᐊᓇᔭᕐᓂᙵ” ᐱᔾᔪᑎᖃᕐᐳᖅ ᑭᓇᑐᐃᓐᓇᖅ ᑭᒃᑯᑐᐃᓐᓇᐃᓪᓘᓐᓃᑦ 
ᑭᓱᓕᕆᔾᔪᑎᓄᑦ ᐃᓂᒋᔭᐅᔪᓐᓇᕐᑐᑦ, ᐱᔨᑦᑎᕈᑏᑦ ᒪᓕᒃᑕᐅᕙᒃᑐᑦ ᐃᓄᑐᐊᓄᑦ ᐅᓄᕐᑐᓄᓪᓘᓐᓃᑦ 
ᐃᓄᖕᓄᑦ ᐱᔭᕆᐊᖃᕐᑕᙱᓐᓂᒃ ᐱᖁᓪᓗᒋᑦ;  
(� )  “ᐱᓇᔪᒃᑐᖅ” ᑐᑭᖃᕐᐳᖅ ᑭᓇᑐᐃᓐᓇᖅ ᑭᒃᑯᑐᐃᓐᓇᐃᓪᓘᓐᓃᑦ ᐱᐊᓂᒃᓯᓯᒪᔪᖅ 
ᓇᓗᓇᐃᕈᑎᓂᒃ ᐱᔭᐅᓇᔭᕐᑐᓂᒃ ᑲᑎᒪᔨᓂᑦ. 

 (� )  “ᐃᓱᒻᒥᕐᑐᐃᔨ” ᑐᑭᖃᕐᐳᖅ ᐊᐅᓚᑦᑎᔨ ᐱᓕᕆᐊᓂᒃ ᑲᑎᒪᔨᓄᑦ. 
(� ) “ᐃᓄᐃᑦ ᐱᔪᓐᓇᐅᑎᙱᓐᓄᑦ ᐱᓕᕆᔨ” ᑐᑭᖃᕐᐳᖅ ᑭᓇᑐᐃᓐᓇᖅ ᐃᖅᑲᓇᐃᔭᕐᑎᒋᔭᖅ 
ᑲᑎᒪᔨᓂᑦ. 
(� ) “ᐊᖏᖃᑎᒌᒃᑎᑦᑎᓇᓱᖕᓂᕐᒧᑦ” ᐃᓚᐅᑎᑦᑎᕗᖅ ᐱᔾᔪᑕᐅᔪᓂᒃ ᖃᓄᕐᑑᕈᑕᐅᔪᑦ ᐱᔾᔪᓰᑦ 
ᐃᖅᑲᕐᑐᐃᕕᖕᒥ ᓈᓚᒃᑕᐅᙱᖔᕐᓗᓂ, ᐃᓚᒋᔭᐅᓗᑎᒃ ᐅᖃᐅᓯᐅᔪᑦ ᖃᓄᕐᑑᕈᑕᐅᔪᓪᓗ, ᐱᓇᔪᒃᑐᒧᑦ 
ᑭᐅᔨᒧᓪᓗ ᑖᒃᑯᐊ ᑲᑎᒪᔩᑦ ᐱᖁᔨᒃᐸᑕ. 
(� ) “ᓇᓗᓇᐃᕈᑎ” ᑐᑭᖃᕐᐳᖅ ᐊᐅᓪᓚᕐᑎᑦᑎᓂᖅ ᐊᑭᓕᕐᑕᐅᓯᒪᔪᒃᑯᑦ ᑐᕌᕐᕕᐊᓄᑦ ᐱᔪᒪᔪᑦ ᑭᓯᐊᓂ 
ᓇᖕᒥᓈᖅᑐᒥᒃ ᐱᔨᑦᑎᕐᑕᐅᔭᕆᐊᓕᖕᒥᒃ ᐊᒃᑐᖅᑕᐅᔪᒪᒃᐸᑦ ᐱᓕᕆᖃᑎᒌᒃᑐᓂᑦ ᑖᒃᑯᓇᙶᕐᓗᓂ 
ᑲᑎᒪᔨᓂᑦ. 

(� )  “ᑐᓴᖅᑎᑦᑎᔾᔪᑎᒋᔭᐅᔪᖅ” ᑐᑭᖃᕐᐳᖅ ᑎᑎᕋᕐᑕᐅᓯᒪᓪᓗᓂ ᓇᓗᓇᐃᕐᓯᓯᒪᔪᖅ ᐱᓇᔪᒃᑑᑉ 
ᑎᑎᕋᕐᑕᖓ ᐅᕝᕙᓗᓐᓃᑦ ᑎᑎᕋᕈᔾᔭᐅᓗᓂ ᑕᔅᓱᒪ ᐊᑎᑦᑎᐊᕈᓯᐊᓂ .21 ᒪᓕᒐᐅᑉ ᐃᓗᐊᓂ. 
(� )  “ᐱᓕᕆᔪᑦ” ᑐᑭᖃᕐᐳᖅ ᐱᓇᔪᒃᑑᑉ ᑭᐅᔨᐅᓪᓘᓐᓃᑦ ᐅᕝᕙᓘᓐᓃᑦ ᑭᓇᑐᐃᓐᓇᖅ 
ᓇᓗᓇᐃᕐᑕᐅᓯᒪᔪᖅ ᐊᑎᕈᓯᐊᓂ .28 ᒪᓕᒐᕐᓂ. 
(� )  “ᑐᓴᕋᓱᒃᐸᒌᕐᓂᕐᒧᑦ ᑲᑎᒪᓂᖅ” ᑐᑭᖃᕐᐳᖅ ᐋᖅᑭᒃᑕᐅᓯᒪᕙᒌᕐᑐᖅ ᐅᖃᐅᑕᐅᔾᔪᑕᐅᓯᒪᔪᖅ 
ᑖᒃᑯᓇᙵᑦ ᑲᑎᒪᔨᓂᑦ ᐱᓕᕆᔨᓂᓪᓗ, ᐅᖄᓚᐅᑎᒃᑰᕋᔪᒃᑐᑦ. 
(� )  “ᓯᕗᓪᓕᕐᐹᖅᓯᐅᑏᑦ ᐱᓇᔫᑏᑦ” ᑐᑭᖃᕐᐳᖅ ᐱᓇᔫᑎ ᖃᓄᐃᑦᑐᑐᐃᓐᓇᖅ ᑐᓐᓂᖅᑯᑕᐅᔭᕆᐊᓕᒃ 
ᖃᓄᕆᑦᑐᑐᐃᓐᓇᕐᒧᑦ ᓴᓇᔭᐅᓂᑰᒃᐸᑦ ᑐᓴᕐᑕᐅᓚᐅᙱᓐᓂᖓᓂ ᐊᑖᓂᑦᑐᖅ ᐃᓚᖓᓂ 5 ᒪᓕᒐᕐᓂ. 
(� )  “ᑎᑎᕋᕐᓯᒪᔪᖁᑎᒋᔭᐅᔪᑦ” ᑐᑭᖃᕐᐳᖅ ᑎᑎᕋᕐᓯᒪᔪᑦ ᑕᐃᒃᑯᓇᙵᑦ ᐱᓕᕆᔪᓂᑦ 
ᑐᓵᔭᐅᕝᕕᐅᓂᐊᕐᑐᓄᑦ ᐊᖏᕐᐸᑕ ᑐᓐᓂᖅᑯᑕᐅᓂᐊᕐᑎᓪᓗᒍ ᑲᑎᒪᔨᐅᔪᓄᑦ ᑐᓵᔭᐅᓚᐅᙱᓐᓂᖓᓂ 
ᓯᕗᓂᐊᒍᑦ. 
(� )  “ᑭᐅᓂᖅ” ᐅᕝᕙᓘᓐᓃᑦ “ᑭᐅᓗᓂ ᑐᓴᕐᑎᑦᑎᔾᔪᑕᐅᔪᒥᒃ ᑐᑭᖃᕐᐳᖅ ᑎᑎᕋᕐᓯᒪᔪᖅ ᐸᐃᑉᐹᒃᑯᑦ 
ᑭᐅᔾᔪᑕᐅᔪᖅ ᑐᓴᖅᑎᑦᑎᔾᔪᑎᒋᔭᐅᓂᕐᒧᑦ ᐱᔭᐅᔪᖅ ᑲᑎᒪᔨᓂᑦ. 
(� )  “ᑭᐅᔨ” ᑐᑭᖃᕐᐳᖅ ᑭᒃᑯᑐᐃᓐᓇᐃᑦ ᑕᐃᔭᐅᓯᒪᔪᑦ ᑐᓴᖅᑎᑦᑎᔾᔪᑎᒋᔭᐅᔪᒥ ᐸᓴᒋᔭᐅᒃᐸᑦ 
ᓱᕋᐃᓇᓱᒋᔭᐅᓗᓂ ᒪᓕᒐᕐᓂᒃ. 
(� )  “ᑲᑎᒪᔩᑦ” ᑐᑭᖃᕐᐳᖅ ᐊᑕᐅᓯᕐᓘᓐᓃᑦ ᐅᓄᕐᓂᕐᓴᐃᓪᓘᓐᓃᑦ ᐃᓚᒋᔭᐅᔪᑦ ᐃᓄᐃᑦ 
ᐱᔪᓐᓇᐅᑎᙱᓐᓄᑦ ᑲᑎᒪᔨᓄᑦ ᑎᒃᑯᐊᕐᑕᐅᓯᒪᔪᑦ ᐊᑎᑦᑎᐊᕈᓯᐊᓂ .16 ᒪᓕᒐᕐᓂ. 

 
ᑐᓴᖅᑎᑦᑎᔾᔪᑎᒋᔭᐅᔪᑦ ᑭᐅᔾᔪᑕᐅᔪᓪᓗ  
 
8. ᐱᓇᔪᒃᑐᖅ ᑐᓴᖅᑎᑦᑎᔾᔪᑎᒥᒃ ᑎᑎᕋᕈᓐᓇᖅᐳᖅ ᐊᒻᒪᓗ ᑭᐅᔨ ᑭᐅᔪᓐᓇᖅᐳᖅ ᓇᖕᒥᓂᖅ 

ᐅᕝᕙᓘᓐᓃᑦ ᐃᑲᔪᕐᑕᐅᓗᓂ, ᐃᓚᒋᓗᒍ ᐃᓄᐃᑦ ᐱᔪᓐᓇᐅᑎᙱᓐᓄᑦ ᐱᓕᕆᔨᒥᒃ, ᑎᑎᖅᑲᑎᒍᑦ 
ᐅᖃᐅᓯᑐᐃᓐᓇᒃᑯᓪᓘᓐᓃᑦ.   

 
9. ᑐᓴᖅᑎᑦᑎᔾᔪᑎᒋᔭᐅᔪᑦ ᑭᐅᔾᔪᑕᐅᔪᓪᓗ ᐃᓚᖃᕈᓐᓇᖅᑐᑦ ᐊᕙᑎᓂᒃ ᐃᓚᒋᐊᕈᑕᐅᔪᓂᒃ 

ᐃᑲᔪᕐᑐᐃᔪᓂᒃ ᐅᕝᕙᓘᓐᓃᑦ ᐃᓚᓕᐅᑎᓯᒪᓂᐊᖅᑐᓂᒃ. 
 
10. ᐱᓇᔪᒃᑐᖅ ᑭᐅᔨᓘᓐᓃᑦ ᐃᑲᔪᕐᑕᐅᒍᓂ ᒪᓕᒐᐅᑉ 8 ᐊᑖᓂ ᑕᐃᓐᓇ ᑐᓴᖅᑎᑦᑎᔾᔪᑎᒋᔭᐅᔪᖅ 

ᑭᐅᔾᔪᑕᐅᔪᕐᓘᓐᓃᑦ ᐅᑯᓂᖓ ᐱᓯᒪᔭᕆᐊᖃᕋᔭᕐᑐᖅ ᑐᓴᖅᑕᐅᔭᕆᐊᓕᖕᓂᒃ: 
(� ) ᑕᐅᑐᒃᑕᐅᓪᓗᓂ ᐊᑎᓕᐅᕐᓯᒪᔪᒥᒃ ᐊᖏᕈᑎᒥᒃ ᑐᒃᓯᕋᕐᑐᒥᑦ ᑭᐅᔨᒥᓪᓘᓐᓃᑦ ᐊᒻᒪᓗ; 
(� ) ᐊᑎᐊ, ᑐᕌᑐᑖ, ᐅᖃᓘᑖᑖ ᓇᐃᓴᐅᑖ ᐊᒻᒪᓗ ᐊᓯᖏᑦ ᐱᔭᐅᔪᒪᔪᑦ ᑐᓐᓂᖅᑯᑎᒋᔭᕆᐊᖃᕋᔭᕐᑐᑦ 
ᑲᑎᒪᔨᓄᑦ ᑕᔅᓱᒪᙵᑦ ᐃᑲᔪᕋᓱᒃᑐᒥᑦ.  

 
11. ᖃᓪᓗᓈᑦ ᐅᖃᐅᓯᐊ, ᐅᐃᕖᑦ ᐅᖃᐅᓯᐊ ᐅᕝᕙᓘᓐᓃᑦ ᐃᓄᐃᑦ ᐅᖃᐅᓯᐊ ᐊᑐᕐᓗᒍ 

ᑐᓴᖅᑎᑦᑎᔾᔪᑎᒋᔭᐅᔪᒃᓴᒧᑦ ᑭᐅᔾᔪᑕᐅᔪᓄᓪᓘᓐᓃᑦ ᐱᔪᓐᓇᖅᐳᖅ ᐊᑐᕈᓐᓇᕆᕚ ᐊᓯᖏᓐᓄᑦ 
ᐋᔨᕈᑎᒋᓂᐊᕐᓗᒍ ᑲᑎᒪᔨᐅᔪᓄᑦ. 

 
12. ᑐᓴᖅᑎᑦᑎᔾᔪᑕᐅᓂᐊᕐᑐᖅ ᑎᑎᕋᕐᓯᒪᔭᕆᐊᖃᕐᐳᖅ ᑲᑎᒪᔨᑎᒍᑦ ᐊᕐᕌᒎᒃ ᒪᕐᕈᒃ ᐃᓗᐊᓂ ᒪᓕᒐᕐᓂ 

ᒪᓕᒃᑐᖃᙱᑎᓪᓗᒍ ᐸᓴᒋᔭᐅᔪᒧᑦ.  
 
13. ᑐᓴᖅᑎᑦᑎᔾᔪᑕᐅᔪᒃᑯᑦ ᐸᓯᒃᖠᕐᑐᖃᕐᐸᑦ ᓱᕋᐃᓂᕋᐃᔪᒥᒃ ᒪᓕᒐᕐᒥᒃ ᐊᕐᕌᒎᒃ ᒪᕐᕈᒃ ᓯᕗᓂᐊᓂ ᑕᐃᓐᓇ 

ᑐᓴᖅᑎᑦᑎᔾᔪᑕᐅᔪᖅ ᓴᖅᑭᓐᓂᐊᓵᕐᑎᓪᓗᒍ ᑖᒃᑯᐊ ᑲᑎᒪᔩᑦ ᖃᐅᔨᑎᑦᑎᒋᐊᕋᔭᕐᑐᑦ ᑭᐅᔨᐅᔪᒥᒃ ᑕᒪᑐᒪ 
ᐸᓯᔭᐅᔾᔪᑕᐅᔫᑉ ᒥᒃᓵᓄᑦ ᐊᒻᒪᓗ ᑖᓐᓇ ᑭᐅᔨᐅᔪᖅ ᐊᖏᙱᑉᐸᑦ ᑕᔅᓱᒧᖓ ᑐᓴᖅᑎᑦᑎᔾᔪᑕᐅᔪᒧᑦ 
ᑖᒃᑯᐊ ᑲᑎᒪᔩᑦ ᐋᖅᑭᒃᓯᓇᔭᕐᑐᑦ ᐅᓪᓗᕐᒥᒃ ᑕᐃᓐᓇ ᐱᓇᔪᒃᑐᖅ ᐋᖅᑭᒃᓯᒃᑲᓐᓂᕆᐊᖃᕋᔭᕐᒪᑦ ᑕᐃᓐᓇ 
ᐅᖓᕙᕆᐊᖅᑕᐅᖁᓗᓂᐅᒃ ᑐᓴᖅᑕᐅᔾᔪᑕᐅᓇᔭᕐᑐᖅ ᑕᐃᒃᑯᓂᙵ ᐱᓕᕆᔨᐅᔪᓂᒃ ᑐᓴᖅᑎᑦᑎᓗᓂ. 

 
14. ᑖᒃᑯᐊ ᑲᑎᒪᔩᑦ ᐊᑐᓕᕐᑎᑦᑎᔪᓐᓇᕐᐳᑦ ᐱᔨᑦᑎᕈᑎᒥᒃ ᑐᓴᖅᑕᐅᑎᑦᑎᔾᔪᑕᐅᓇᔭᕐᑐᒥᒃ ᑖᒃᑯᓄᖓ 

ᑭᐅᔨᐅᔪᓄᑦ ᓇᖕᒥᓂᖅ. 

15. ᑭᐅᔾᔪᑎᒥᒃ ᑎᑎᕋᕐᑐᖃᕆᐊᖃᕐᐳᖅ ᑖᑯᓄᖓ ᑲᑎᒪᔨᓄᑦ ᐅᓪᓗᑦ 60 ᐃᓗᐊᓂ ᑐᓂᔭᐅᓚᐅᕐᑎᓪᓗᒋᑦ 
ᑐᓴᖅᑎᑦᑎᔾᔪᑕᐅᓚᐅᕐᑐᒥᒃ ᑖᔅᓱᒧᖓ ᑭᐅᔨᒧᑦ. 

 
16. ᑕᐃᒃᑯᐊ ᑕᒪᕐᒥᒃ ᐱᓕᕆᖃᑕᐅᔪᑦ ᐊᖏᐊᓪᓚᓚᐅᕐᑎᓪᓗᒋᑦ ᑕᐃᓐᓇ ᐃᓱᒻᒥᕐᑐᐃᔨ 

ᐅᖓᕙᕆᐊᕐᑎᑦᑎᔪᓐᓇᕐᐳᖅ ᑕᐃᒃᑯᐊ ᑎᑎᖅᑲᖁᑎᒋᔭᐅᔪᑦ ᖃᓄᕆᑦᑐᑐᐃᓐᓇᐃᑦ 
ᖃᓄᐃᓕᖓᑎᑕᐅᔾᔪᑎᒃᓴᖏᓐᓂᒃ ᑖᒃᑯᓄᖓ ᑲᑎᒪᔨᓄᑦ.ᑖᒃᑯᐊ ᐱᓕᕆᓂᐊᕐᑐᑦ ᐊᖏᙱᑉᐸᑕ 
ᐅᖓᕙᕆᐊᖅᑕᐅᔪᒪᔪᒥᒃ, ᑕᐃᒃᑯᐊ ᑲᑎᒪᔩᑦ ᐋᖅᑭᒃᓯᓇᔭᕐᑐᑦ ᐅᓪᓗᕐᒥᒃ ᑖᒃᑯᓄᖓ ᐱᓕᕆᓂᐊᕐᑐᓄᑦ 
ᑐᒃᓯᕋᕐᓗᑎᒃ ᐅᖓᕙᕆᐊᕈᑕᐅᓂᐊᕐᑐᒧᑦ ᑐᒃᓯᕋᐅᑎᖓᓐᓂᒃ ᑲᑎᒪᔨᓄᑦ ᑐᓴᕈᑎᒃᑯᑦ ᑖᑯᓄᖓ 
ᐱᓕᕆᔨᓄᑦ.  

  
17. ᐃᓄᐃᑦ ᐱᔪᓐᓇᐅᑎᙱᓐᓄᑦ ᐱᓕᕆᔨᒥᒃ ᐅᕝᕙᓘᓐᓃᑦ ᑲᑎᒪᔨᒥᒃ ᐱᔪᒪᔪᖃᑐᐃᓐᓇᕆᐊᖃᕐᐳᖅ 

ᓇᓗᓇᐃᕐᓯᖁᔨᓗᑎᒃ ᐅᕝᕙᓘᓐᓃᑦ ᑎᑎᕌᓂᒃᓯᓗᑎᒃ ᓈᓗᒍ ᑐᓴᖅᑎᑦᑎᔾᔪᑕᐅᓂᐊᖅᑐᒥᒃ 
ᓈᒻᒪᓛᖑᔪᒃᑯᑦ ᐋᖅᑭᒃᑕᐅᔪᒥᒃ.  

 
18. ᑲᑎᒪᔩᑦ ᓇᓗᓇᐃᕐᓯᓇᔭᕐᑐᑦ ᑎᑎᖅᑲᑎᒍᑦ ᑐᓂᓯᓇᔭᕐᑐᑦ ᑕᐃᒃᑯᓂᖓ ᑐᓴᖅᑕᐅᑎᑦᑎᔾᔪᑕᐅᔪᓂᒃ 

ᑭᐅᔾᔪᑕᐅᔪᓂᒡᓗ ᑕᐃᒃᑯᐊᓗ ᑭᐅᔨᔨᒧᑦ ᑕᕐᕋᖏᑦ ᑐᓂᔭᐅᔭᕆᐊᖃᕐᖢᑎᒃ ᑐᒃᓯᕋᕐᓯᒪᔪᒥᙶᕐᑐᑦ 
ᑕᒪᕐᒥᒃ ᑎᑎᕋᕆᐊᓖᑦ ᑎᑎᕋᕐᓯᒪᓗᑎᒃ ᑐᓴᖅᑎᑦᑎᔾᔪᑎᐅᔪᑦ ᑐᒃᓯᕋᐅᑕᐅᔪᓪᓗ ᑕᕐᕋᖏᓐᓂᒃ ᑭᐅᔨᐅᑉ 
ᑭᐅᔾᔪᑎᒋᔭᖏᓐᓂᒃ.  

 
19. ᑕᐃᒃᑯᐊ ᑕᒪᕐᒥᒃ ᐱᓕᕆᖃᑕᐅᔪᑦ ᐊᖏᐊᓪᓚᓚᐅᕐᑎᓪᓗᒋᑦ ᑕᐃᓐᓇ ᐃᓱᒻᒥᕐᑐᐃᔨ ᐱᓇᔪᒃᑐᒥᒃ 

ᑭᐅᔨᒥᒡᓘᓐᓃᑦ ᐊᖅᑭᒋᐊᖁᔨᒃᐸᑦ ᐋᖅᑭᒋᐊᕐᑎᑦᑎᔪᓐᓇᕐᖢᓂ ᑐᓴᖅᑕᐅᑎᑦᑎᔾᔪᑕᐅᓂᐊᕐᑐᒥᒃ 
ᑭᐅᔾᔪᑕᐅᓂᐊᕐᑐᒥᒡᓘᓐᓃᑦ ᑕᐃᒃᑯᐊ ᐱᓕᕆᔨᐅᔪᑦ ᓈᒻᒪᒃᓴᙱᑉᐸᑕ ᐋᖅᑭᒋᐊᕈᑕᐅᖁᔭᐅᔪᓂᒃ 
ᑕᐃᒃᑯᐊ ᐱᓕᕆᔨᐅᔪᑦ ᐋᖅᑭᒃᓯᖁᔨᓗᑎᒃ ᐱᖁᔨᔪᑦ ᑐᒃᓯᕋᕆᐊᖃᕐᐳᑦ ᑲᑎᒪᔨᓄᑦ 
ᐊᖏᕐᑕᐅᔭᕆᐊᖃᕐᖢᑎᒃ ᐋᖅᑭᒃᓯᒋᐊᕐᓂᐊᕐᓂᕐᒧᑦ ᑐᓴᕈᑎᓂᒃ ᑕᐃᒃᑯᓄᖓ ᐱᓕᕆᔪᑦ ᐱᖃᑎᖏᓐᓄᑦ. 

 
ᑕᑯᔭᐅᔭᕆᐊᖃᙱᑦᑐᑦ 
 
20. ᑐᑭᒧᐊᒃᑎᑦᑎᔨᒻᒪᕆᖕᒧᑦ ᑎᑎᖅᑲᑦ ᐱᔭᐅᔪᑦ ᑕᑯᑎᑕᐅᔾᔮᖏᑦᑐᑦ ᑕᖅᑲᒃᑯᓄᖓᒥᐊᖅ ᐃᓄᑐᐃᓐᓇᕐᓄᑦ 

ᐱᖁᔭᐅᓕᓚᐅᖏᓐᓂᕐᒥᖕᓂ ᑲᑎᒪᔨᓂᑦ. 
 
ᐋᔩᖃᑎᖃᕐᓂᖅ ᑲᑎᒪᔨᓂᒃ 
 
21. ᐱᓇᔪᒃᑐᑦ ᑭᐅᔩᓪᓗ ᑐᓴᖅᑎᑦᑎᖃᑦᑕᖁᔭᐅᕗᑦ ᑲᑎᒪᔨᓂᒃ ᐊᓯᔾᔨᕐᑐᖃᕐᐸᑦ ᑲᓐᑐᓛᒋᔭᐅᔪᒥᒃ 

ᐃᓚᐅᓗᑎᒃ ᑐᕌᕈᑎᖏᑦ, ᐅᖄᓚᐅᑎᖓᑦᑕ ᓇᐃᓴᐅᑖ, ᓱᒃᑲᔪᒃᑰᕈᑎᖏᑦ ᖃᕋᓴᐅᔭᒃᑯᓪᓗ 
ᑎᑎᕋᕈᑎᖏᑦᑕ ᑐᕌᕐᕕᖓ, ᒫᓐᓇᑲᐅᑎᒋᒃᑯᑦ.   

  
22. ᐱᓇᔪᒃᑐᖅ ᑭᐅᔨᓘᓐᓃᑦ ᑭᐅᙱᑉᐸᑦ ᑲᑎᒪᔨᓄᑦ ᑭᐅᕝᕕᒃᓴᕆᑎᑕᐅᔫᑉ ᐃᓗᐊᓂ, ᑖᒃᑯᐊ ᑲᑎᒪᔩᑦ 

ᑐᓂᓯᑐᐃᓐᓇᕆᐊᖃᕐᐳᑦ ᓇᓗᓇᐃᕈᑎᒥᒃ ᖃᓄᐃᓕᖓᓂᐅᖁᔭᐅᔪᑦ ᐱᔾᔪᑎᒋᓪᓗᒋᑦ ᑕᐃᑯᖓ 
ᑭᖑᓪᓕᕐᐹᒥ ᑐᕌᕈᑎᒋᓚᐅᕐᑕᖓᓄᑦ ᐱᓕᕆᔨᐅᔪᑦ. 

 
23. ᐱᓇᔪᒃᑐᖅ ᑭᐅᔨᓘᓐᓂᑦ ᑭᐅᙱᑉᐸᑕ ᑐᓴᖅᑎᑦᑎᔾᔪᑕᐅᔪᒥᒃ ᑖᒃᑯᓇᙵᑦ ᑲᑎᒪᔨᓂᑦ ᐱᓕᕆᔪᓂᑦ 

ᒪᓕᒃᑕᐅᖁᔭᐅᔪᓂᒃ ᖃᓄᐃᓕᖓᓂᐅᖁᔭᐅᔪᒥᒃ ᑭᐅᕝᕕᒃᓴᕆᔭᖓᑕ ᐃᓗᐊᓂ, ᑖᒃᑯᐊ ᑲᑎᒪᔩᑦ 
ᐃᒪᓐᓇᐃᑐᐃᓐᓇᕆᐊᖃᕐᐳᑦ: 

 
(ᐃ) ᐱᓇᔪᒃᑑᑉ ᒥᒃᓵᓅᖓᒃᒃᐸᑦ, ᐅᖃᐱᓘᑕᐅᔪᖅ ᐲᕐᑎᓪᓗᒍ ᒪᓕᑐᐃᓐᓇᕋᔭᕐᒪᑦ ᐊᑎᕈᓯᐊᓂ. 
24(3)(a) ᒪᓕᒐᕐᓂ; ᐅᕝᕙᓘᓐᓂᑦ, 
(ᐱ) ᑭᐅᔨᐅᑉ ᒥᒃᓵᓅᖓᒃᒃᐸᑦ, ᐅᓪᓗᕐᒥᒃ ᐋᖅᑭᒃᓯᓗᑎᒃ ᑐᓵᔭᐅᓂᐊᕐᓂᖓᓄᑦ 
ᑐᓴᖅᑎᒃᑲᓐᓂᓚᐅᖏᓪᓗᒍ ᑭᐅᔨ. 

 
ᐱᒻᒪᕆᐅᔪᑦ ᐋᖅᑭᒋᐊᕈᑏᑦ 
 
24.      ᐱᓇᔪᒃᑐᖅ ᑐᓂᓯᔭᕆᐊᖃᕐᐳᖅ ᓇᓗᓇᐃᕐᓯᔾᔪᑎᒥᒃ ᑲᑎᒪᔨᓄᑦ ᑐᒃᓯᕋᐅᒻᒥᒃ 

ᖃᓄᐃᑦᑐᑐᐃᓐᓇᐅᒐᓗᐊᕐᐸᑦ ᐃᖅᑲᕐᑐᐃᔨᒧᑦ ᐋᖅᑭᒃᓯᒪᔪᒥᒃ ᐆᒪ ᐊᑎᕈᓯᐊᓂ 39 ᐊᒻᒪᓗ 40 ᑖᒃᑯᓇᓂ 

ᒪᓕᒐᕐᓂ ᐊᒻᒪᓗ ᑐᓂᓯᓂᐊᕐᓗᑎᒃ ᑎᑎᕋᕐᓯᒪᔫᑉ ᑕᕐᕋᖓᓂᒃ ᑲᑎᒪᔨᓄᑦ ᖃᓄᐃᓐᓂᕆᖁᔭᐅᔫᑉ 
ᒥᒃᓵᓅᖓᔪᒥᒃ, ᐊᑐᖁᔭᐅᔪᒥᒡᓘᓃᑦ ᑕᐃᒃᑯᓇᙶᕐᑐᒥᒃ. 

 
ᐃᓱᒪᓕᐊᖏᑦ ᑲᑎᒪᔩᑦ 
 
25.   ᑕᒃᑯᐊ ᑲᑎᒪᔩᑦ ᐋᖅᑭᒃᓯᓂᐊᕐᐳᑦ ᑐᓂᓯᓗᑎᒡᓗ ᐱᓕᕆᔪᓄᑦ ᑐᓴᖅᑎᑦᑎᔾᔪᑎᒋᔭᐅᔫᑉ ᑕᕐᕋᖓᓂᒃ 

ᐱᔾᔪᑕᐅᔪᑦ ᑎᑎᕋᕐᓯᒪᓗᑎᒃ ᐃᓱᒪᓕᐅᕈᑕᐅᔪᑦ ᐱᓪᓗᒋᑦ ᑖᔅᓱᒪ ᐃᓚᖓᑕ 4 ᐅᕝᕙᓘᓐᓂᑦ 5 ᐊᑖᓂ 
ᒪᓕᒐᕐᓂ. 

 
ᑮᓇᐅᔭᐃᑦ ᐱᓕᕆᐊᖑᔪᒃᓴᓄᑦ ᐱᓕᕆᐊᖑᕙᓪᓕᐊᔪᑦ 
 
26. ᑖᒃᑯᐊ ᑲᑎᒪᔩᑦ ᐊᑐᓕᖁᔨᑐᐃᓐᓇᕆᐊᖃᕐᐳᑦ ᐋᖅᑭᒃᑕᐅᔪᒥᒃ ᐸᓴᒃᖠᕈᑕᐅᔪᓄᑦ ᑐᓴᖅᑎᑦᑎᔾᔪᑕᐅᔪᒃᑯᑦ 

ᐊᑐᕐᓗᑎᒃ ᑭᓱᑐᐃᓐᓇᕐᓂᒃ ᐊᑐᕈᓐᓇᕐᑕᒥᖕᓂᒃ ᐃᓚᒋᓗᒍ ᐊᖏᖃᑎᒌᒃᑎᑦᑎᓇᓱᖕᓂᕐᒧᑦ 
ᓇᒻᒪᒃᑑᓇᓱᒋᑐᐊᕈᓂᔾᔪᒃ. 

 
27. ᑖᒃᑯᐊ ᐱᓕᕆᔨᐅᔪᑦ ᐅᖃᐱᓘᑕᐅᔪᒧᑦ ᐱᔾᔪᑎᖃᕐᓗᑎᒃ ᐃᑲᔪᕐᑕᐅᓇᓱᒍᓐᓇᕐᐳᑦ ᑕᐃᒃᑯᓄᖓ 

ᐃᓄᖕᓄᑦ ᐱᔪᒪᒍᑎᒃ ᐃᓚᐅᖁᒍᓂᔾᔪᒃ ᐃᑲᔪᕐᓗᑎᒃ ᐊᑐᓕᖁᔭᐅᑐᐃᓐᓇᕆᐊᖃᕐᑐᒧᑦ 
ᑕᐃᒪᐃᖁᔭᐅᒃᐸᑦ ᑕᐃᒃᑯᓇᙵᑦ ᑲᑎᒪᔨᓂᑦ, ᑭᑭᑕᐅᓗᑎᒡᓗ ᐃᓄᐃᑦ ᐃᓚᐅᓂᐊᕈᑎᒃ ᑮᓇᐅᔭᐃᑦ 
ᐱᓕᕆᐊᖑᔪᒃᓴᓄᑦ ᐱᓕᕆᐊᖑᕙᓪᓕᐊᔪᓄᑦ ᑕᐃᒪᐃᓪᓚᑦᑖᕆᐊᖃᖏᓪᓗᓂ ᓈᒻᒪᒡᓗᓂᓘᓐᓃᑦ.   

 
28. ᐱᓕᕆᔨᐅᔪᑦ ᐃᓚᐅᖃᑕᐅᒃᐸᑕ ᑮᓇᐅᔭᐃᑦ ᐱᓕᕆᐊᖑᔪᒃᓴᓄᑦ ᐱᓕᕆᐊᖑᕙᓪᓕᐊᔪᓄᑦ (ᑖᒃᑯᐊᓗ 

ᑭᒃᑯᑐᐃᓐᓇᐃᑦ ᐃᓚᐅᖃᑕᐅᓂᐊᕐᑐᑦ ᑕᕝᕙᓂ ᐱᓕᕆᓂᕆᔭᐅᔪᓂ) ᐊᖏᕐᓂᕋᕐᑕᐅᓇᔭᖅᐳᑦ ᐅᑯᐊ 
ᒪᓕᒃᖢᒋᑦ: 

  
(ᐃ) ᑕᐃᒃᑯᐊ ᐱᓕᕆᔾᔪᓯᕆᔭᐅᔪᑦ ᑲᙳᓇᖅᑑᑎᑕᐅᕗᑦ ᑭᓇᑐᐃᓐᓇᕐᒧᓪᓗ ᑕᕝᕙᓂ 
ᐱᓕᕆᖃᑕᐅᙱᑐᐊᕈᓂ ᑐᓴᖅᑎᑕᐅᔭᕆᐊᖃᙱᓚᖅ ᐱᓕᕆᐊᖑᔫᑉ ᒥᒃᓵᓄᑦ, ᐊᒻᒪᓗ ᐱᓕᕆᐊᖑᔫᑉ 
ᐱᓕᕆᔾᔪᓯᐊ ᐊᑐᕐᑕᐅᓂᐊᙱᓚᖅ ᐊᓯᐊᓄᑦ, ᐃᖅᑲᕐᑐᐃᕕᖕᒥᓪᓘᓐᓃᑦ, ᑕᐃᑲᙶᕐᓂᐊᑐᐊᕐᐸᑦ 
ᑐᓴᖅᑎᑦᑎᔾᔪᑕᐅᖅᑲᐅᔪᒥ; 

  
(ᐱ) ᐃᓱᒪᕐᓲᑕᐅᔪᓐᓇᕐᓂᖏᓐᓄᑦ ᒪᓕᒐᑎᒍᑦ, ᓇᓗᓇᐃᕐᓂᐊᖅᐳᑦ ᓴᖅᑭᑦᑎᓗᑎᒡᓗ, ᐃᒻᒥᖕᓄᑦ, 
ᑐᓴᖅᑕᐅᔭᕆᐊᓕᖕᓂᒃ, ᑎᑎᖅᑲᓂᒃ ᐊᒻᒪᓗ ᐱᖁᑎᓂᒃ, ᐱᒻᒪᕆᐅᓂᐊᕋᓱᒋᔭᐅᒃᐸᑦᑕ ᑕᐃᑲᓂ 
ᑮᓇᐅᔭᓂᒃ ᐱᓕᕆᑎᓪᓗᒋᑦ. 

   
 
29. ᖃᓄᐃᓕᖓᓂᐅᖁᔭᐅᔪᖅᑕᖃᕐᐸᑦ ᑮᓇᐅᔭᐃᑦ ᐱᓕᕆᐊᖑᔪᒃᓴᓄᑦ ᐱᓕᕆᐊᖑᕙᓪᓕᐊᔪᑦ ᐱᓪᓗᒋᑦ 

ᑐᖅᑯᖅᑕᐅᔪᓐᓇᖅᐳᑦ ᐊᑐᓕᕐᑎᑕᐅᓗᑎᒡᓗ ᑕᐃᒃᑯᑎᑐᓇᖅ ᐊᑐᓕᖁᔭᐅᔪᑎᑐᑦ ᓈᓚᒃᑕᐅᓗᑎᒃ. 
 
 
ᑐᓴᖅᑎᑦᑎᔾᔪᑕᐅᔪᒥᒃ ᐲᖅᓯᓂᖅ 
 
30. ᐱᓇᔪᒃᑐᖅ ᐲᕐᓯᔪᓐᓇᕐᐳᖅ ᑐᓴᖅᑕᐅᑎᑦᑎᔾᔪᑕᐅᖃᐅᔪᒥᒃ ᐅᕝᕙᓘᓐᓃᑦ ᐃᓚᐃᓐᓇᖓᓂᒃ 

ᐊᖏᕐᑕᐅᒍᓂ ᑭᐅᔨᒥᑦ, ᑕᐃᒃᑯᐊ ᑎᑎᕋᕆᐊᓖᑦ ᑎᑎᕋᕐᓗᓂᒋᑦ ᑲᑎᒪᔨᓂᙶᕐᑐᑦ ᖃᖓᑐᐃᓐᓇᒃᑯᑦ 
ᓈᓚᒃᑕᐅᓚᐅᙱᓐᓂᕐᒥᓂ. 

 
31. ᑐᖅᑯᕐᑕᐅᓂᐊᕐᑐᖅ ᐲᕐᑕᐅᔪᒪᔪᖅ ᐲᕐᑕᐅᑲᐅᑎᒋᔭᕆᐊᖃᕋᔭᕐᐳᑦ ᑐᓴᕐᑎᑦᑎᔾᔪᑕᐅᓚᐅᕐᑐᖅ 

ᐃᓗᐃᑦᑑᓗᓂ ᐃᓚᐃᓐᓇᖓᓘᓐᓃᑦ, ᑕᐃᒃᑯᐊ ᑲᑎᒪᔩᑦ ᑎᑎᖅᑲᖁᑎᖏᓐᓂᑦ ᑎᑎᕋᕐᓯᒪᔪᓂᑦ. 
 
32. ᑐᖅᑯᕐᑕᐅᓂᐊᕐᑐᖅ ᐲᕐᑕᐅᔪᒪᔪᖅ ᑲᔪᓯᓂᖃᕐᓂᐊᖅᐳᖅ ᑐᓴᖅᑎᑦᑎᔾᔪᑕᐅᔪᖅ ᐃᓗᐃᑦᑑᓗᓂ 

ᐃᓚᐃᓐᓇᙵᓘᓐᓃᑦ, ᑭᓯᐊᓂ ᑖᒃᑯᐊ ᐱᓕᕆᖃᑎᒌᒃᑐᑦ ᐊᓯᐊᒎᖁᔨᒃᐸᑕ ᑎᑎᖅᑲᑎᒍᑦ. 
  
ᓈᓚᒃᑕᐅᕙᒌᕐᑐᑦ ᑲᑎᒪᓃᑦ 

33.  ᑖᒃᑯᐊ ᑲᑎᒪᔩᑦ ᑖᒃᑯᓂᖓ ᐱᓕᕆᔪᓂᒃ ᐃᓚᐅᖁᔨᑐᐃᓐᓇᕆᐊᖃᕐᐳᑦ ᓈᓚᒃᑕᐅᕙᒌᕐᓗᑎᒃ 
ᑲᑎᒪᓂᕐᒧᑦ ᑕᒪᓐᓇ ᐱᓕᕆᐊᖑᔪᖅ ᓈᒻᒪᒃᑐᒃᑰᖁᓪᓗᒍ ᓈᒻᒪᓛᒃᑯᑦ ᑐᓴᖅᑎᑦᑎᔾᔪᑕᐅᔪᖅ 
ᐱᓕᕆᐊᖑᖁᓪᓗᒍ. 

 
34. ᐃᓱᒻᒥᕐᑐᐃᔨ ᐊᐅᓚᑦᑎᔨᐅᓂᐊᕐᐳᖅ ᑖᒃᑯᓄᖓ ᐱᓕᕆᔪᓄᑦ ᑕᐃᓐᓇ ᓈᓚᒃᑕᐅᕙᒌᕆᐊᓕᒃ 

ᐊᐅᓚᓐᓂᐊᕐᓗᓂᐅᒃ, ᐊᒻᒪᓗ ᑕᐃᒃᑯᐊ ᐱᓕᕆᔪᑦ ᐋᔩᖃᑎᖃᕐᓂᐊᖅᐳᑦ ᐃᓱᒻᒥᕐᑐᐃᔨᒥᒃ 
ᓈᒻᒪᓛᖑᔪᒃᑯᑦ ᑕᐃᒃᑯᓂᖓ ᐱᓕᕆᐊᕆᓂᐊᖅᑕᖏᑕ ᒥᒃᓵᓅᖓᔪᓕᒫᓄᑦ 
ᐋᖅᑭᒃᓯᓇᓱᖕᓂᓗᒃᑖᖏᓐᓄᑦ ᓈᓚᒃᑕᐅᕙᒌᕈᑕᐅᓂᐊᖅᑐᓂᒃ. 

 
35. ᑕᐃᓐᓇ ᐃᓱᒻᒥᕐᑐᐃᔨ ᐋᖅᑭᒃᓯᓂᐊᕐᐳᖅ ᖃᖓᒃᑯᑦ ᓈᓚᒃᑕᐅᕙᒌᕆᐊᓖᑦ ᑲᑎᒪᓂᐊᖅᑎᓪᓗᒋᑦ, 

ᑐᓂᓯᓗᓂᓗ ᓇᓗᓇᐃᕆᔪᒥᒃ ᑎᑎᖅᑲᑎᒍᑦ ᐊᑭᓕᕐᑕᐅᓯᒪᔪᒃᑯᑦ, ᖃᕋᓴᐅᔭᒃᑯᑦ, ᓱᒃᑲᔪᒃᑰᕈᑎᒃᑯᑦ 
ᐅᖄᓚᐅᑎᒃᑯᓪᓘᓐᓃᑦ, ᐋᖅᑭᒃᓯᒋᐊᕈᓐᓇᕐᖢᓂ ᐅᖓᕙᕆᐊᖅᑎᓪᓗᓂᐅᒡᓘᓐᓃᑦ 
ᓈᓚᒃᑕᐅᕙᖐᕐᓂᐊᖅᑐᖅ ᑲᑎᒪᓂᖅ. 

 
36. ᑖᒃᑯᐊ ᑲᑎᒪᔩᑦ ᓈᓚᒃᑕᐅᕙᖐᕐᓂᐊᕐᑐᓂᒃ ᑲᑎᒪᓂᕐᓂᒃ ᐃᒪᓐᓇᐅᑎᑦᑎᔪᓐᓇᖅᐳᑦ: 
  

(ᐃ) ᐅᖃᐅᓯᕆᓗᒋᑦ ᐱᔾᔪᑕᐅᔪᑦ ᑐᓴᖅᑎᑦᑎᔾᔪᑕᐅᔪᒥ ᐊᒻᒪᓗ ᑭᐅᔾᔪᑕᐅᔪᓂ ᐊᒻᒪᓗ 
ᐋᖅᑭᒋᐊᕈᑎᒃᓴᐅᔪᓂᒃ ᑕᐃᒃᑯᓄᖓ ᐸᓴᒃᖠᕈᑕᐅᔪᓄᑦ; 
(ᐱ ) ᐱᓕᕆᔾᔪᓯᐅᔪᓄᑦ ᐱᓕᕆᔨᐅᔪᓂᑦ ᐊᐱᖅᑯᑎᒃᓴᖅᑕᖃᕐᐸᑦ ᑭᐅᓗᒋᑦ . 
( � ) ᐅᖃᐅᓯᕆᓗᒋᑦ, ᐊᖏᖃᑎᒌᒍᑎᒋᓗᒋᑦ ᐅᕝᕙᓘᓐᓃᑦ ᐱᓕᕆᔾᔪᓯᐅᓂᐊᖅᑐᑦ ᖃᓄᕐᑑᕐᓗᒋᑦ 
ᐊᑐᖅᑕᐅᔭᕆᐊᖃᕐᐸᑕ ᓯᕗᓂᐊᒍᑦ ᓈᓚᒃᑕᐅᕙᒌᕐᓂᒃᑯᑦ, ᐃᓚᒋᓗᒋᑦ: 

• ᓴᖅᑭᑕᐅᕙᓪᓕᐊᓂᙱᑦ ᓴᓇᔭᐅᕙᓪᓕᐊᓂᖏᓪᓗ ᑎᑎᖅᑲᑦ  
• ᑕᐅᑐᒃᑐᕕᓃᑦ ᐅᓂᒃᑳᖏᓐᓂᒃ ᑕᐅᖅᓰᖃᑎᒋᖖᓂᖅ 
• ᖃᓄᖅ ᑐᓂᓯᓂᐊᕐᒪᖔᑦ ᑐᓴᕈᑕᐅᓂᐊᕐᑐᓂᒃ ᐱᓕᕆᔨᓄᑦ 
• ᑕᐅᑐᒃᑐᕕᓃᑦ ᐃᓚᐅᖕᒪᖔᑕ 
• ᖃᓄᐃᔾᔪᑕᐅᔪᕕᓂᕐᓂᒃ ᖃᓄᖅ ᓂᐱᓕᐅᕆᔭᕆᐊᖃᕐᐸᑕ ᐱᔭᕆᐊᖃᖅᐸᑕᓘᓐᓃᑦ 
• ᓯᕗᓪᓕᐅᔾᔭᐅᔭᕆᐊᖃᕐᓂᕐᓴᑦ ᑐᒃᓯᕋᐅᑕᐅᔪᑦ 
• ᐅᓪᓗᖅ, ᓇᒧᙵᕐᐸᑦ ᐊᒻᒪᓗ ᓇᓂᐅᓇᔭᕐᓂᖓ ᓈᓚᒡᕕᐅᓂᐊᖅᑐᖅ 
• ᐱᓕᕆᔨᐅᔪᑦ ᑕᐅᑐᒃᑐᕕᓃᓪᓗ ᐃᖃᔪᕐᑕᐅᔭᕆᐊᖃᕐᐸᑕ ᐃᑲᔪᕐᓗᒋᑦ 
• ᓯᕗᓂᐊᒍᓪᓘᓐᓃᑦ ᓈᓚᒃᐸᒌᕐᓂᐅᓂᐊᖅᑑᑉ ᑲᑎᒪᔭᕆᐊᖃᕐᐸᑕ ᑲᑎᒪᓂᐅᓇᔭᕐᑐᑦ. 

  
37. ᑲᑎᒪᔩᑦ ᓯᕗᓂᐊᒍᑦ ᓈᓚᒡᓗᑎᒃ ᑲᑎᒪᓂᐅᓂᐊᖅᑐᓂᒃ ᐱᒋᐊᕐᑎᑦᑎᔪᓐᓇᖅᐳᑦ ᐅᖄᓚᐅᑎᒃᑯᑦ, 

ᑕᕐᕆᔭᕈᓐᓇᐅᑎᒃᑯᑦ ᐅᕝᕙᓘᓐᓃᑦ ᐊᓯᐊᒍᑦ ᑲᑎᒪᔩᑦ ᐱᖁᔭᖓᒍᑦ. 
 
38. ᐱᓕᕆᔨᒋᔭᐅᔪᓂᒃ ᓴᖅᑭᙱᑦᑐᖃᕐᐸᑦ ᑲᑎᒪᕙᒌᕐᓂᐅᓂᐊᖅᑐᒧᑦ ᑐᓴᖅᑎᑦᑎᔾᔪᑎᑖᖅᑎᑕᐅᓯᒪᓗᑎᒃ 

ᑲᑎᒪᓂᐅᓂᐊᖅᑐᒥᒃ ᓯᕗᓂᐊᒍᑦ, ᑲᑎᒪᔩᑦ ᑲᔪᓯᒋᐊᕈᓐᓇᖅᐳᑦ ᐃᓱᒪᓕᐅᕐᓗᑎᒡᓗ 
ᖃᓄᐃᓕᖓᖁᔨᒍᑎᒃ ᑕᕝᕙᓂ ᓈᓚᖕᓇᒥ ᑲᑎᒪᓂᕐᒥ.   

 
39. ᓯᕗᓂᐊᒍᑦ ᓈᓚᒃᑕᐅᓗᓂ ᑲᑎᒪᓂᕐᒥ ᓄᖅᑲᕐᑎᑕᐅᔪᓐᓇᖅᐳᖅ ᑲᑎᒪᔩᓂᑦ ᐱᖁᔨᕗᖔᕈᑎᒃᑯᑦ 

ᐅᕝᕙᓘᓐᓃᑦ ᐱᓕᕆᔨᐅᔪᑦ ᑐᒃᓯᕋᕐᐸᑕ.   
 
40. ᑖᒃᑯᐊ ᑲᑎᒪᔩᑦ ᑐᓴᖅᑎᑦᑎᔾᔪᑕᐅᔪᒥᒃ ᑲᒪᒋᔭᖃᕆᐊᖃᕈᒪᔪᓐᓃᑳᓪᓚᒃᐸᑕ ᑭᓱᑐᐃᓐᓇᕐᒥᒃ 

ᐱᔾᔪᑎᖃᕐᓗᑎᒃ, ᑕᐃᓐᓇ ᓯᕗᓪᓕᕐᐹᖅ ᑲᑎᒪᕙᒌᕐᓂᕆᔭᐅᓂᐊᖅᑐᖅ ᑲᔪᓯᒋᐊᕋᔭᕐᐳᖅ 90-ᐅᓪᓗᑦ 
ᐃᓗᐊᓂ ᑕᐃᔅᓱᒪ ᑭᐅᔨᐅᑉ ᓇᓗᓇᐃᕈᑎᖓ ᑭᐅᔾᔪᑎᖓᓄᑦ ᐱᔭᐅᓚᐅᕐᑎᓪᓗᒍ.  

 
41. ᑲᑎᒪᕙᒌᕐᓂᐅᓇᔭᕐᑐᑦ, ᐃᓚᒋᓗᒋᑦ ᓯᕗᓪᓕᕐᐹᑦ ᐱᓇᔪᒍᑏᑦ ᑐᓴᖅᑕᐅᓇᔭᖅᑐᑦ ᑖᒃᑯᓇᙵᑦ ᑲᑎᒪᔨᓂᑦ 

ᑐᒃᓯᕋᐅᑕᐅᒃᐸᑕᓘᓐᓃᑦ ᐱᓕᕆᔨᓂᑦ, ᓂᐱᓕᐅᕐᑕᐅᔪᓐᓇᖅᑐᑦ ᐱᖁᔭᐅᑐᐊᖅᐸᑕ. 
 
ᐱᒋᐊᕐᖓᐅᑎᓄᑦ ᐱᓇᔫᑏᑦ 
 
42.     ᐱᓕᕆᔨᐅᔪᑦ ᑐᒃᓯᕋᕈᓐᓇᖅᐳᑦ ᑲᑎᒪᔨᓄᑦ ᓯᕗᓂᐊᒍᑦ ᓈᓚᖕᓂᐅᓂᐊᖅᑑᑉ 5 ᐊᑖᓂ ᐋᖅᑭᒃᑕᐅᓯᒪᔪᒥ, 

ᐃᒪᓐᓇ ᐱᓗᑎᒃ: 

 (ᐃ) ᑎᑎᕋᕐᓗᑎᒃ ᑎᑎᕋᕆᐊᓕᖕᒥᒃ ᐱᒋᐊᕐᖓᐅᑎᐅᓂᐊᖅᑐᒧᑦ ᑐᒃᓯᕋᐅᒻᒧᑦ ᑐᓂᓗᒍᓗ 
ᐃᓱᒻᒥᖅᑐᐃᔨᒧᑦ; 

  
 (ᐱ ) ᐃᓱᒻᒥᖅᑐᐃᔨ ᑐᒃᓯᕋᐅᑕᐅᔫᑉ ᑕᕐᕋᖓᓂᒃ ᑐᓂᓯᔭᕆᐊᖃᕐᐳᖅ ᐱᓕᕆᔨᐅᔪᓄᑦ ᐊᒻᒪᓗ 

ᐋᖅᑭᒃᓯᓗᓂ ᑲᑎᒪᔨᓄᑦ ᐱᓕᕆᔨᐅᔪᓄᓪᓗ ᖃᖓᒃᑯᑦ ᓯᕗᓂᐊᒍᑦ ᓈᓚᖕᓂᐅᓇᔭᖅᑐᒥᒃ ᐋᖅᑭᒃᓯᓗᓂ; 
 
 (ᑎ ) ᑕᐃᓐᓇ ᐃᓱᒻᒥᖅᑐᐃᔨ ᐋᖅᑭᒃᓯᔪᓐᓇᖏᑳᓪᓚᒃᐸᑦ ᑕᐃᒃᑯᓄᙵ ᐱᓕᕆᔨᓄᑦ 

ᐱᒋᐊᕐᖓᐅᑕᐅᓂᐊᖅᑐᒥᒃ ᑐᓴᖅᑕᐅᔭᕆᐊᓕᖕᒥᒃ ᓈᒻᒪᓛᖑᒋᔭᐅᔪᒃᑯᑦ ᑕᐃᒃᑯᐊ ᑲᑎᒪᔩᑦ 
ᓇᓗᓇᐃᕐᓯᔪᓐᓇᖅᐳᑦ ᑖᒃᑯᓄᖓ ᐱᓕᕆᔨᐅᔪᓄᑦ ᑕᐃᓐᓇ ᖃᐃᓂᐊᕐᓂᕆᓚᐅᕐᑕᖓᑦ ᐲᖅᑕᐅᖁᓗᒍ 
ᐃᒋᑕᐅᓗᓂᓗ ᓯᕗᓪᓕᐅᔾᔭᐅᔭᕆᐊᓕᒃ ᑐᒃᓯᕋᐅᑦ; 

 
 (ᑭ ) ᐱᓕᕆᔨᐅᔪᑦ ᐃᓚᐅᔪᓐᓇᖏᑳᓪᓚᒃᐸᑕ ᑕᐃᔅᓱᒧᖓ ᐋᖅᑭᒃᑕᐅᓯᒪᕙᒌᖅᑐᒧᑦ 

ᑲᑎᒪᕙᒌᕐᓂᐅᓂᐊᖅᑐᒧᑦ ᑕᐃᒃᑯᐊ ᑲᑎᒪᔩᑦ ᑲᔪᓯᔪᓐᓇᖅᐳᑦ ᐃᓚᐅᖏᒃᑲᓗᐊᕐᑎᓪᓗᒋᑦ 
ᐊᑐᓕᖁᔭᐅᔪᓂᒡᓘᓐᓃᑦ ᖃᓄᐃᓕᖓᓂᐅᖁᔭᐅᔪᓂᒃ ᐋᖅᑭᒃᓯᔪᓐᓇᖅᐳᑦ ᓈᒻᒪᒋᑐᐊᕈᓂᔾᔪᒃ. 

 
5-ᒋᔭᖓᓂ ᑐᓵᔭᐅᓂᖅ 
 
43.     ᑖᒃᑯᐊ ᑲᑎᒪᔩᑦ ᑲᔪᓯᑎᑦᑎᒋᐊᕈᓐᓇᖅᐳᑦ ᐅᖃᐅᓯᒃᑯᑦ ᑐᓵᔭᐅᔭᕆᐊᖃᕐᓂᕐᒥᒃ ᐅᕝᕙᓘᓐᓃᑦ 

ᐊᓯᖏᓐᓂᒃ ᑐᓵᔭᐅᔭᕆᐊᖃᕐᑐᖃᖅᐸᑦ ᐱᓕᕆᔾᔪᓯᖏᑎᒍᑦ, ᐃᓚᒋᓗᒍ ᑎᑎᕋᕐᓯᒪᔪᖅ 
ᑐᓐᓂᖅᑯᑕᐅᓂᐊᖅᑐᑦ ᐃᓚᐅᓗᑎᒃ, ᑕᕐᕆᔮᓪᓗ ᐅᕝᕙᓘᓐᓃᑦ ᐅᖄᓚᐅᑎᒃᑯᓪᓘᓐᓃᑦ ᑲᑎᒪᓂᖅ, 
ᑖᒃᑯᐊ ᐱᓕᕆᔨᐅᔪᑦ ᐊᖏᖃᑎᒌᑐᐊᖅᐸᑕ ᐅᕝᕙᓘᓐᓃᑦ ᑲᑎᒪᔩᑦ ᖃᓄᖅ ᐱᖁᔨᒃᐸᑕ 
ᑕᐃᒪᓐᓇᐅᓇᔭᖅᐳᖅ.    

 
44. ᑕᒃᑯᐊ ᑲᑎᒪᔩᑦ ᓴᖅᑭᑎᑦᑎᔪᓐᓇᖅᐳᑦ ᑕᖅᑲᐅᖓ ᑐᓴᖅᑕᐅᔾᔪᑎᒥᒃ ᓈᓚᖕᓂᐅᓂᐊᖅᑐᑦ ᐱᔾᔪᑎᒋᓪᓗᒋᑦ 

ᓇᒻᒪᒋᓛᑎᒃ ᐊᑐᕐᓗᒍ. 
 
45. ᐱᓕᕆᔨᒋᔭᐅᔪᑦ ᐃᓚᐅᔪᓐᓇᙱᑳᓪᓚᒃᐸᑕ ᓈᓚᖕᓂᐅᓂᐊᖅᑐᒧᑦ ᑐᓂᔭᐅᓚᐅᕈᓗᐊᕐᓗᑎᒃ ᑐᓴᕈᑎᒥᒃ, 

ᑖᒃᑯᐊ ᑲᑎᒪᔩᑦ ᑲᔪᓯᔪᓐᓇᖅᑐᑦ ᑕᐃᒃᑯᐊ ᐱᓕᕆᔩᑦ ᐃᓚᐅᙱᒃᑲᓗᐊᕐᑎᓪᓗᒋᑦ ᐃᓱᒪᓕᐅᕐᓗᑎᒡᓗ 
ᖃᓄᐃᓕᖓᖁᔨᒍᑎᒡᓘᓐᓃᑦ ᑕᐃᒪᐃᓐᓂᐊᖅᖢᓂ ᑐᓴᖅᑕᑎᒃ ᖃᓄᐃᓐᓂᕕᓃᑦ ᒪᓕᒡᓗᒋᑦ.  

 
46. ᓈᓚᖕᓂᐅᓂᐊᖅᑐᒧᑦ ᐃᓄᑐᐃᓐᓇᐃᑦ ᐃᓚᐅᔪᓐᓇᖅᑐᑦ ᑭᓯᐊᓂ ᑖᒃᑯᐊ ᑲᑎᒪᔩᑦ 

ᖃᓄᐃᓕᖓᖁᔨᒃᐸᑕ ᖃᓄᐃᓕᖓᓂᐅᖁᔭᐅᔪᒥᒃ ᐃᓚᐅᖁᔨᙱᓪᓗᑎᒡᓘᓐᓃᑦ ᐱᒃᐸᑕ 
ᐃᓚᐃᓐᓇᖓᓂ ᓈᓚᖕᓂᐅᓂᐊᖅᑑᑉ ᐅᕝᕙᓘᓐᓃᑦ ᐃᓘᓐᓇᖓᓂᒃ. 

 
47. ᓈᓚᖕᓂᐅᔪᓂᒃ ᓂᐱᓕᐅᕆᔪᓐᓇᖅᐳᑦ ᓂᐱᓕᐅᕈᑎᓄᑦ.ᓈᓚᖕᓂᐅᔪᑦ ᓂᐱᓕᐅᕐᑕᐅᓯᒪᒃᐸᑦ 

ᕿᓪᓕᖅᑕᒃᑯᑦ (CD) ᑖᒃᑯᓇᙵᑦ ᐱᓕᕆᔨᓂᑦ ᐱᔭᐅᔪᓐᓇᖅᑐᑦ ᑕᐃᑯᖓᓗ ᓈᓚᖕᓂᐅᔪᒨᕈᑎᓗᒍ 
ᑕᐃᒃᑯᐊ ᑲᑎᒪᔩᑦ ᐱᖁᔨᒃᐸᑕ. 

 
48. ᑕᒃᑯᐊ ᑲᑎᒪᔩᑦ ᐃᓱᒪᓕᐅᕆᔪᓐᓇᖅᐳᑦ ᖃᓄᖅ ᑖᓐᓇ ᓈᓚᖕᓂᐅᓂᐊᖅᑐᖅ ᐃᖏᕐᕋᓂᖃᕋᔭᕐᒪᖔᑦ 

ᓈᓚᖕᓂᐊᓕᕐᑎᓪᓗᒋᑦ ᓯᕗᓂᐊᒍᓪᓘᓐᓃᑦ ᓈᓚᖕᓂᐅᓂᐊᖅᑑᑉ ᖃᓄᐃᓕᖓᓇᔭᕐᓂᖓᓂᒃ, 
ᐃᓱᓕᕝᕕᖃᕐᑎᖏᓪᓗᒍ ᐱᔪᓐᓇᐅᑎᒋᔭᐅᔪᖅ ᑖᒃᑯᓇᙵᑦ ᑲᑎᒪᔨᓂᑦ, ᑖᑯᐊᓗ ᐱᓕᕆᔨᐅᔪᑦ 
ᑎᑎᖅᑲᖁᑎᒋᔭᕐᒥᖕᓂᒃ ᑕᐅᖅᓰᖃᑦᑕᐅᑎᔪᓐᓇᕐᓗᑎᒃ ᓯᕗᓂᐊᓂ ᓈᓚᖕᓂᐅᓂᐊᖅᑑᑉ, 
ᖃᐃᖂᕆᔪᓐᓇᕐᓗᑎᒃ ᖃᐅᔨᔪᕕᓂᕐᓂᒃ ᑎᑎᖅᑲᓂᒡᓘᓐᓃᑦ ᓴᖅᑭᑦᑎᖁᔨᒃᐸᑕ ᑭᒃᑯᑐᐃᓐᓇᕐᓂᑦ, 
ᓂᐱᓂᒃ ᐱᖁᑎᓂᒡᓘᓐᓃᑦ ᐱᖃᓯᐅᔾᔨᔪᓐᓇᕐᓗᑎᒃ ᑎᑎᕋᖅᑕᐅᓗᑎᒃ ᐊᖏᕈᑕᐅᔪᑦ 
ᓇᓗᓇᐃᕐᑐᐊᔪᓪᓗ.  

 
49. ᑖᒃᑯᐊ ᑲᑎᒪᔩᑦ ᖃᓄᐃᓕᖓᖁᔨᒍᑎᒃ ᑖᒃᑯᓂᖓ ᐱᓕᕆᔨᐅᔪᓂᒃ ᐊᒻᒪᓘᓐᓃᑦ ᐃᓄᑐᐃᓐᓇᕐᓂᒃ 

ᐅᐸᒃᑐᓂᒃ ᑕᕝᕗᖓ ᓈᓚᖕᓂᐅᓂᐊᖅᑐᒧᑦ ᑖᒃᑯᐊ ᒪᓕᒋᐊᖃᕋᔭᖅᑐᑦ ᖃᓄᐃᓕᖓᓂᐅᖁᔭᐅᔪᓂᒃ 
ᑕᒪᓐᓇ ᐱᓕᕆᓂᕆᔭᐅᓂᐊᖅᑐᖅ ᓇᒻᒪᒃᑐᒃᑰᖁᓪᓗᒍ. 

 
50. ᑕᒃᑯᐊ ᑲᑎᒪᔩᑦ ᑲᒪᒋᔭᖃᕈᒪᔪᓐᓃᑳᓪᓚᒃᐸᑕ ᑐᓴᖅᑎᑦᑎᔾᔪᑕᐅᔪᒥᒃ ᑭᓱᑐᐃᓐᓇᕐᒥᒃ ᐱᔾᔪᑎᖃᕐᓗᑎᒃ 

ᑕᐃᓐᓇ ᓈᓚᖕᓂᐅᓂᐊᖅᑐᖅ ᖃᔪᓯᔭᕆᐊᖃᕐᐳᖅ ᐅᓪᓗᑦ 180 ᐃᓗᐊᓂ ᓯᕗᓪᓕᕐᐹᒥ 
ᓈᓚᖕᓂᐅᓂᐊᖅᑐᒥ ᐅᕝᕙᓘᓐᓃᑦ ᑮᓇᐅᔭᓂᒃ ᐱᔾᔪᑎᖃᕐᓂᐊᕈᑎᒃ ᓇᓕᐊᑐᐃᓐᓇᖅ 

ᓯᕗᓪᓕᐅᖁᔭᐅᔪᖅ ᓯᕗᓪᓕᐅᓂᐊᕐᓗᓂ, ᐅᕝᕙᓘᓐᓃᑦ ᐱᓕᕆᔨᐅᔪᑦ ᐊᖏᖃᑎᒌᖕᓂᒃᑯᑦ 
ᖃᓄᐃᓕᖓᖁᔨᒍᑎᒃ ᑕᐃᒪᓐᓇᐅᓇᔭᖅᖢᓂ. 

 
ᐃᓱᒪᓕᐊᖑᔪᑦ ᐊᒻᒪᓗ ᑎᓕᓯᔾᔪᑕᐅᔪᑦ ᑲᑎᒪᔨᓃᑦ 
 
51. ᐃᓱᒪᓕᐊᖑᔪᑦ ᑎᓕᓯᔾᔪᑕᐅᔪᓪᓘᓐᓃᑦ ᑲᑎᒪᔨᓂᑦ ᑲᔪᓯᔭᕆᐊᖃᕐᐳᑦ ᐅᓪᓗᒥ ᐋᖅᑭᒃᑕᐅᔪᒥ 

ᐱᒋᐊᕐᓗᑎᒃ ᐊᓯᔾᔨᖁᔭᐅᓚᐅᙱᓐᓂᖓᓂ ᑲᑎᒪᔨᓂᑦ. 
 
52. ᑕᒃᒃᑯᐊ ᑲᑎᒪᔩᑦ ᑐᓂᓯᔪᓐᓇᖅᐳᑦ ᐃᓱᒪᓕᐅᕈᑎᒥᖕᓂᒃ ᑎᓕᓯᔾᔪᑎᒋᔭᖏᓐᓂᒡᓘᓐᓃᑦ ᐊᑎᓕᐅᕐᓯᒪᔪᓂᒃ 

ᐱᓕᕆᖃᑎᒌᖕᓄᑦ ᑖᒃᑯᑎᒎᓇᖅ ᑲᑎᒪᔨᐅᖃᑕᐅᔪᑎᒍᑦ. 
 
53. ᐃᓄᐃᑦ ᐱᔪᓐᓇᐅᑎᖏᓐᓄᑦ ᐱᓕᕆᔨᐅᔪᒥᒃ ᐅᕝᕙᓘᓐᓃᑦ ᐃᓱᒻᒥᖅᑐᐃᔨᒥᑦ ᑖᒃᑯᓇᓂ ᑲᑎᒪᔨᓂ 

ᐊᑎᓕᐅᕐᓯᒪᔪᐃᓐᓇᐅᑎᓪᓗᒋᑦ ᑕᐃᒃᑯᐊ ᑎᑎᖅᑲᖁᑎᒋᔭᐅᔪᑦ ᑎᑎᕋᕐᑕᐅᕐᖓᐅᑕᐅᓯᒪᔪᑦ 
ᐱᓪᓚᑦᑖᖑᓂᖏᓐᓄᑦ ᐊᑐᕐᑕᐅᔪᓐᓇᖅᐳᑦ ᐱᓕᕆᓕᕐᑎᓪᓗᒋᑦ ᓵᖓᓂ ᑲᑎᒪᔩᑦ ᑕᐃᒃᑯᐊ 
ᐱᓪᓚᑦᑖᖑᑎᑕᐅᓗᑎᒃ ᑎᑎᖅᑲᖁᑎᒋᔭᐅᔪᑦ. 

 
54. ᑎᑎᖅᑲᑎᒍᑦ ᑕᒻᒪᖅᓯᒪᔪᖃᕐᓂᕐᐸᑦ ᑎᑎᕋᕐᑕᐅᓯᒪᔪᓂ ᐃᓱᒪᓕᐊᖑᓯᒪᔪᓂ ᑎᓕᓯᔾᔪᑕᐅᔪᓂᓘᓐᓃᑦ 

ᑲᑎᒪᔨᓂᑦ ᐋᖅᑭᒋᐊᕐᑕᐅᔪᓐᓇᖅᐳᑦ ᑲᑎᒪᔨᓂᑦ ᐱᖁᔨᕗᖔᕈᑎᒃᑯᑦ ᐅᕝᕙᓘᓐᓃᑦ ᐱᓕᕆᔩᑦ 
ᑐᒃᓯᕋᐅᑎᖏᑦᑎᒍᑦ. 

 
 
ᐱᔨᑦᑎᖅᑕᐅᔾᔪᑏᑦ ᑎᑎᖅᑲᑎᒍᑦ 
 
55. ᑖᒃᑯᓇᓂ ᒪᓕᒋᐊᓕᖕᓂ ᐊᑐᕆᐊᖃᕐᐳᑦ ᖃᓄᐃᖁᔭᐅᒍᑎᒃ ᐅᕝᕙᓘᓐᓃᑦ ᐊᖏᖃᑎᒌᒍᑕᐅᒃᐸᑦ 

ᐱᓕᕆᔨᐅᔪᓂᑦ, ᑕᐃᒃᑯᐊ ᑐᓴᖅᑎᑦᑎᔾᔪᑕᐅᔪᑦ ᑎᑎᖅᑲᖁᑎᒋᔭᐅᔪᓪᓘᓐᓃᑦ ᐱᔭᐅᔭᕆᐊᓖᑦ 
ᐱᔨᑦᑎᕈᑕᐅᕗᑦ ᑲᑎᒪᔨᓂᑦ ᐊᒻᒪᓘᓐᓃᑦ ᓇᖕᒥᓂᖅ ᑐᓐᓂᖅᑯᑕᐅᔪᓐᓇᕆᕗᑦ ᐱᓕᕆᔪᓄᑦ, 
ᐊᑭᓕᕐᑕᐅᓯᒪᔪᒃᑯᑦ ᑎᑎᖅᑲᑎᒎᕈᓐᓇᖅᑐᑦ, ᖃᕆᓴᐅᔭᒃᑯᓪᓘᓐᓃᑦ ᑎᑎᕋᕈᑕᐅᓗᑎᒃ ᐅᕝᕙᓘᓐᓃᑦ 
ᓱᒃᑲᔪᒃᑯᑦ. 

 
56. ᒪᓕᒐᖅ 46 ᐱᒐᓗᐊᕐᑎᓪᓗᒍ, ᑖᒃᑯᐊ ᑲᑎᒪᔩᑦ, ᐃᓄᐃᓪᓘᓐᓃᑦ ᐱᔪᓐᓇᐅᑎᖏᓐᓄᑦ ᐱᓕᕆᔨ 

ᐅᕝᕙᓘᓐᓃᑦ ᐃᓱᒻᒥᖅᑐᐃᔨ ᐱᖁᔨᒃᐸᑕ ᑐᐊᕕᖁᔨᓗᑎᒃ ᐱᓕᕆᓂᐅᓂᐊᖅᑐᒥᒃ ᐅᖃᐅᔾᔨᔪᓐᓇᖅᑐᑦ 
ᓇᓗᓇᐃᕆᐊᕐᓗᑎᒃ ᐱᓕᕆᔨᐅᔪᓄᑦ ᐅᖄᓚᐅᑎᒃᑯᑦ. 

 
57. ᐱᓕᕆᔨᒋᔭᐅᔪᑦ ᑲᑎᒪᔨᓂᑦ ᑐᓂᓯᖁᔭᐅᒃᐸᑕ ᓇᓗᓇᐃᕈᑎᒥᒃ ᐱᔨᑦᑎᕐᓂᕐᒧᑦ ᑕᐃᒃᑯᐊ ᓱᓕᓂᕋᕐᓂᒃᑯᑦ 

ᐱᔭᕆᐊᖃᖅᐳᑦ. 
 
ᐋᖅᑭᒋᐊᕐᑕᐅᔭᕆᐊᖃᖅᐸᑕ ᒪᓕᒐᐃᑦ 
 
58. ᑖᒃᑯᓇᙵᑦ ᑲᑎᒪᔨᓂᑦ ᑕᐃᒃᑯᐊ ᒪᓕᒐᐃᑦ ᐋᖅᑭᒋᐊᕐᑕᐅᔪᓐᓇᖅᑐᑦ ᖃᖓᙳᕌᖓᑦ.ᒫᓐᓇᓕᓴᐃᑦ 

ᑕᕐᕋᓕᐊᖑᓯᒪᔪᑦ ᐱᔭᐅᔪᓐᓇᖅᑐᑦ ᐃᓱᒻᒥᖅᑐᐃᔨᐅᑉ ᑎᑎᕋᕐᕕᐊᓂ ᐃᓄᐃᑦ ᐱᔪᓐᓇᐅᑎᖏᓐᓄᑦ 
ᐱᓕᕆᕝᕕᖕᒥᑦ. 

 
 


